Nafarroako Parlamentuko Mahaiak, 2014ko apirilaren 28an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, hondamendi naturalen eta baliabideak koordinatzearen arloko mugaz gaindiko lankidetzaren zenbait alderdiri buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko apirilaren 28an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Errok, Legebiltzarreko Erregelamenduaren babesean, honako galdera hau egin dio Nafarroako Gobernuari, idatziz erantzun diezaion:

Parlamentari honek honako hau jakin nahi du hondamendi naturen kudeaketaren eta baliabideak koordinatzearen arloko mugaz gaindiko lankidetzari buruz.

Bat: Pyrénées-Atlantiques departamentuak eta Nafarroako Foru Komunitateak hori dela-eta orain dela gutxi sinatutako programa pilatuaren edukia eta helburuak.

Bi: aurrekontuan izanen dituen inplikazioak, ukitutako kontusailak adierazita.

Hiru: egin beharreko jardueren zerrenda eta egutegia, ukitutako kidegoak adierazita.

Lau: aurreikusitako ebaluazio eta jarraipen formulen eta baliabideen xehakapena, Nafarroako Gobernuko zer arduradunek parte hartuko duten adierazita. 

Bost: operazio pilotu horri estaldura ematen dioten mugaz gaindiko akordio Nafarroako Gobernuak sinatuak eta dokumentazioa igortzea eskatzen dut.

Iruñean, 2014ko apirilaren 23an

Foru parlamentaria: Maiorga Ramírez Erro

